
SUĠĠERIMENTI

Il-Kumitat għall-Affarijiet Barranin jistieden lill-Kumitat għall-Impjiegi u l-Affarijiet Soċjali, 
bħala l-kumitat responsabbli, biex jinkorpora s-suġġerimenti li ġejjin fil-mozzjoni għal 
riżoluzzjoni tiegħu:

1. Jilqa’ l-isforzi tal-Unjoni Ewropea u tal-Istati Membri li jallinjaw il-politiki tagħhom mal-
Prinċipji Gwida tan-NU dwar in-Negozju u l-Jeddijiet tal-Bniedem1, filwaqt li jissottolinja 
li dawn l-isforzi għadhom s'issa ma jammontawx għal impenn f'saħħtu f'dan il-proċess;

2. Jinsisti li kull wieħed mis-27 Stat Membru jrid jaċċellera r-reviżjoni tal-pjanijiet tiegħu ta’ 
azzjoni dwar ir-Responsabilità Soċjali tal-Kumpaniji (CSR), u l-iżvilupp tal-pjanijiet 
nazzjonali li jimplementaw il-Prinċipji Gwida tan-NU, li għandhom ikunu ffinalizzati sa 
mhux aktar tard minn tmiem Diċembru 2013; jitlob lill-UE tiffaċilita t-tagħlim mill-
esperjenza ta’ dawk l-Istati tal-UE li għaddejjin bħalissa mill-proċess; jinkoraġġixxi lill-
Istati Membri jitnebbħu mill-gwida mogħtija mill-Grupp Ewropew tal-Istituzzjonijiet 
Nazzjonali tal-Jeddijiet tal-Bniedem (NHRIs);

3. Jitlob li jkun hemm koerenza akbar fil-politiki f’livell ta’ UE billi l-akkwist pubbliku, il-
kreditu għall-esportazzjoni, il-governanza t-tajba, il-konkorrenza, l-iżvilupp, il-kummerċ, 
l-investiment u l-politiki u l-ftehimiet l-oħrajn jiġu kkonformati mal-istandard 
internazzjonali u l-prinċipji tal-jeddijiet tal-bniedem, u f’dan il-kuntest iħeġġeġ it-tfassil 
ta’ parir mill-NHRI relevanti, bħalma hija s-'Sottomissjoni tal-Grupp Ewropew lill-KE 
dwar il-jeddijiet tal-bniedem u l-akkwist pubbliku'; jitlob li jkun hemm valutazzjonijiet 
sinifikanti u adegwati tal-impatt tal-proposti leġiżlattivi għal inkoerenza potenzjali mal-
Prinċipji Gwida, u jinsisti fuq il-koordinazzjoni mal-Grupp ta' Ħidma dwar in-Negozju u 
l-Jeddijiet tal-Bniedem, ħalli tkun evitata interpretazzjoni ma ssegwix u inkonsistenti tal-
Prinċipji Gwida tan-NU;

4. Jimpenja ruħu li jissokta jgħolli b’mod konsistenti l-istennija tiegħu l-istituzzjonijiet u l-
uffiċjali tal-UE, inkluż ir-Rappreżentant Speċjali tal-UE għall-Jeddijiet tal-Bniedem, 
jagħmlu kull sforz biex imexxu ’l quddiem il-jeddijiet tal-bniedem u l-aġenda tan-negozju 
fir-relazzjonijiet u l-azzjonijiet esterni kollha tal-UE;

5. Jirrikonoxxi li l-NHRIs allinjati mal-Prinċipji ta’ Pariġi huma pożizzjonati b’mod uniku 
ħalli jagħtu l-appoġġ għall-implementazzjoni tal-Prinċipji Gwida tan-NU, inkluża l-
faċilitizzazzjoni tal-aċċess għal irmedju, jekk mhux l-iżgurar tiegħu; jistieden lill-UE u 
lill-Istati Membri jirrikonoxxu lill-NHRIs bħala sieħed kjavi fit-tmexxija ’l quddiem tal-
jeddijiet tal-bniedem u tal-aġenda tan-negozju, bit-twaqqif ta’ rabtiet bejn in-negozju, l-
istat u s-soċjetà ċivili, u fil-promozzjoni tal-istandards u l-linji gwida żviluppati fi ħdan il-
qafas tal-UE; jitlob, f’dan il-kuntest, lill-Istati Membri jsaħħu u, fejn ikun neċessarju, 
iwessgħu l-mandati tal-NHRIs ħalli jagħmluhom aktar effettivi, jew, fejn ma jkunx hemm 

                                               
1 Kunsill tal-Jeddijiet tal-Bniedem tan-Nazzjonijiet Uniti, 17-il Sessjoni, 21 ta' Marzu 2011, Rapport tar-
Rappreżentant Speċjali tas-Segretarju-Ġenerali dwar il-kwestjoni tal-jeddijiet tal-bniedem u l-korporazzjonijiet 
transnazzjonali u impriżi oħrajn tan-negozju, John Ruggie: ‘Guiding Principles on Business and Human Rights: 
Implementing the United Nations “Protect, Respect and Remedy” Framework”‘ (A/HRC/17/31) (magħrufin 
minn issa ’l quddiem bħala l-Prinċipji Gwida tan-NU).

NHRI allinjat mal-Prinċipji ta’ Pariġi, ħalli jieħdu passi biex iwaqqfuhom, u ħalli l-UE 
tiżviluppa appoġġ stateġiku xieraq; jimpenja ruħu li jwaqqaf skambju regolari ta’ kull 
sena ta’ veduti mal-NHRIs fil-qafas tal-LIBE u/jew DROI, billi jibni fuq l-esperjenza tal-
iskambju ta’ veduti tad-DROI dwar is-‘Samit tal-2011 tal-Ombudsmen tal-UE u tas-
Sħubija Lvant’, u li jikkomplementa tali skambji b’workshops iddedikati apposti għall-
jeddijiet tal-bniedem u n-negozju;

6. Jintrabat li jqiegħed il-kwestjoni tal-‘jeddijiet tal-bniedem u n-negozju’ fuq l-aġendi tal-
laqgħat li jmiss tal-UE ma’ pajjiżi terzi, l-aktar mas-sħab li għandhom relazzjonijiet 
privileġġati, u jitlob, jekk ikun neċessarju, li t-traduzzjonijiet tal-Prinċipji Gwida tan-NU 
jsiru bl-użu tal-kapaċità tal-PE jew ta' istituzzjonijiet oħrajn tal-UE;

7. Jitlob lill-UE, u b’mod partikolari lill-Kummissjoni, tiżgura li l-istrumenti finanzjarji, 
inkluż l-Istrument Ewropew għad-Demokrazija u d-Drittijiet tal-Bniedem (EIDHR), jaraw 
lill-NHRIs konformi mal-Prinċipji ta’ Pariġi bħala sħab kjavi fil-ksib tal-objettivi 
tagħhom, u tappoġġjahom fl-użu effiċjenti li jagħmlu mill-pożizzjoni unika u mill-
għarfien espert  tagħhom dwar il-jeddijiet tal-bniedem ħalli joħolqu spazju għad-djalogu 
bejn l-istakeholders varji, inklużi l-awtoritajiet statali, is-soċjetà ċivili u n-negozju, għal 
dan l-effett

(1) jiżgura li l-‘jeddijiet tal-bniedem u n-negozju’ tkun tidher fost il-prijoritajiet tal-
istrumenti finanzjarji individwali skont il-perspettiva tal-Qafas Finanzjarju Pluriennali 
(MFF) għall-perijodu 2014-2020; u 

(2) jiżviluppa appoġġ speċifiku skont l-EIDHR għat-taħriġ u l-bini globali tal-kapaċità fil-
qasam tal-jeddijiet tal-bniedem u n-negozju tal-organizzazzjonijiet tas-soċjetà ċivili, l-
NHRIs, id-difensuri tal-jeddijiet tal-bniedem, it-trade unions, u organizzazzjonijiet 
oħrajn tal-jeddijiet tal-bniedem;

8. Jinsisti, sabiex jiżgura li l-implementazzjoni tal-istrateġija l-ġdida CSR tal-UE tkun 
tippromwovi l-interessi tas-soċjetà, ir-rispett għall-jeddijiet tal-bniedem, u triq għall-
irkupru u l-iżvilupp sostenibbli u inklussiv, li l-proposta leġiżlattiva dwar il-kxif 
obbligatorju tal-informazzjoni mhux finanzjarja (inkluża informazzjoni ambjentali, soċjali 
u ta’ governanza) tal-kumpanniji tiżgura t-trasparenza billi tagħti qafas ċar, mhux 
ambigwu, komuni u determinat minn qabel. b’riferiment speċifiku għall-jeddijiet tal-
bniedem, li jkun allinjat għal kollox mal-Prinċipji Gwida tan-NU u jkun imsejjes fuq 
indikaturi oġġettivi, bħalma hija l-qabża fis-salarji bejn is-sessi, u indikaturi u linji gwida 
ta' rapportaġġ li jirreferu għad-diżabilità;

9. Jitlob lill-UE tindirizza l-avariji fil-kapaċità interna u fl-għarfien espert billi timplementa 
progammi ta’ taħriġ sinifikanti dwar il-‘jeddijiet tal-bniedem u n-negozju' fl-
istituzzjonijiet u l-oqsma kollha tal-politiki tal-UE;

10. Itenni t-talbiet tiegħu lill-UE u lill-Istati Membri li jtejbu l-eżekuzzjoni tal-liġijiet eżistenti 
li jintegraw it-tħassib tan-'negozju u l-jeddijiet tal-bniedem’, u li jiżviluppaw aktar 
soluzzjonijiet li jimmiraw lejn opportunitajiet indaqs għall-impriżi tan-negozju kemm 
domestiċi kemm ta’ pajjiżi terzi;

11. Jitlob li jkun hemm standards ta' diliġenza dovuta għall-jeddijiet tal-bniedem f'livell tal-

UE, li jindirizzaw, fost kwestjonijiet oħrajn, l-impatt potenzjalment għoli fuq il-jeddijiet 
tal-bniedem u oqsma ta’ riskju bħalma huma l-ktajjen globali u lokali ta’ fornitura, il-
minerali tal-kunflitt, u l-outsourcing;

12. Jitlob li fejn l-UE jew l-Istati Membri jkunu sħab fin-negozju (eż., fl-akkwist pubbliku, fl-
impriżi tal-istat, fil-joint ventures, fil-‘blending’, fil-garanziji tal-kreditu għall-
esportazzjoni, fil-proġetti fuq skala kbira f’pajjiżi terzi), il-konsistenza mal-Prinċipji 
Gwida tan-NU għandha tkun prijorità, riflessa fi klawsoli kontrattwali speċifiċi, u 
b'konsegwenzi għall-kumpanniji li jiksru b'mod ċar il-jeddijiet tal-bniedem; 
jirrakkomanda li l-‘Pjattaform tal-UE għall-Kooperazzjoni u l-Iżvilupp Esterni’ twaqqaf 
modalitajiet bħal dawn;

13. Jirrikonoxxi li l-ilmenti kontra l-kumpaniji tal-UE li joperaw barra huma aktar iva milli le 
riżolti b'mod tajjeb in situ; ifaħħar lill-Punti Nazzjonali ta’ Kuntatt tal-OECD bħala 
mekkaniżmu mhux legali bbażati fuq l-istat li jistgħu jimmedjaw fuq gamma wiesgħa ta’ 
tilwimiet tan-negozju u tal-jeddijiet tal-bniedem; jitlob, b’danakollu, li jkun hemm sforzi 
akbar mill-kumpanniji fl-iżvilupp tal-mekkaniżmi ta’ lmentar allinjati mal-kriterji ta’ 
effikaċja msemmijin fil-Prinċipji Gwida;

14. Jilqa’ l-intenzjoni tal-Kummissjoni Ewropea li temenda d-dispożizzjonijiet tad-dritt 
internazzjonali privat misjubin fir-Regolament Brussell I, u b'mod partikolari l-
introduzzjoni tal-prinċipju tal-'forum necessitatis'; jisħaq dwar il-ħtieġa li jiżviluppa atkar 
aċċess effikaċi għar-rimedji għall-vittmi tal-vjolazzjonijiet tal-jeddijiet tal-bniedem 
riżultanti mill-operazzjonijiet tal-kumpanniji barra l-UE, permezz ta’ riformi tar-
regolamenti Brussell I u Ruma II; jitlob li jkun hemm miżuri effikaċi għat-tneħħija tal-
ostakli eżistenti għall-ġustizzja, bħalma huma l-kostijiet mhux xierqa tal-litigazzjoni, 
permezz ta' inizjattivi bħalma huwa l-iżvilupp ta' standards minimi ta' rimedju kollettiv, 
jew soluzzjonijiet għall-problema tal-'personalità ġuridika separata' tal-kumpanniji.


